
     O le  afiafi o le Aso Tofi ua tuana’i na  

faataunuu ai le faamoemoe o le alii pule o le 

A’oga a Robertson Road, e fia faatalanoa le 

mataupu i le toe lagaina o lana polokalame 

o a’oga i gagana e lua. Sa auai le alii pule o 

Wayne MacGillivray, sui o le fono faatonu, 

vasega o faia’oga Samoa, ma sui o matua.  

     Sa auai foi Patisepa Tuafuti, Faimai  

Tuimauga ma Saili Aukuso, o i latou o sui   

o le Ulimasao.  

     Na faatau atu le manao o le alii pule ia   

i latou mo se lagolago i le toe faaolaolaina o 

le polokalame, lea na mafua ai le feiloa’iga.  

    O Roberston Road o le tasi a’oga ua leva 

ona faata’ita’i ai le polokalame, faavae e le 

tamaitai faia’oga o Patisepa Tuafuti a o 

galue ai i ni tausaga se tele i le a’oga. Sa iai 

Lochier Tinkler, ma o ia le tasi pule a’oga  

sa iloga le lagolago i polokalame o le a’oga    

i gagana e lua, e fa’aaoga ai le gagana      

Samoa.  

   Na faaauau mai ai i le pulega a Nicholls, a 

o lea ua toe apoina e le alii pule ua tulai mai 

nei i le foe.  

   O le toe lagaina la o le polokalame e foliga 

i se isi amataga fou. O le naunauga o le alii 

pule, ia toe faataoto le polokalame i lona 

sini ma le faamoemoe na amata mai ai, o le 

ave lea o le faatutusa i gagana e lua.  

   Saunoa le tamaitai faia’oga ia Patisepa, o 

lē na amataina, o lona agaga o Robertson 

Road, ma ua sauni foi e ofo atu le fesoasoani  

Laugatogi EFKS Panmure Aoga Aso Sa 2014: Tamaitai o Sebrina ua tali Iana faailoga. Na saunia le faailoga e 

Paolo Maugatai, ae tauaao atu e le faletua malolo manumalo o Malo Afamiliona, lena e tu i autafa ane. Na saunia 

isi faailoga e Sieni Sasagi, Leiato Brown, Aniva Faamausili, ma le OLA Puletini A’oga.  Ata– OLA 2014.    

faatasi ma le Ulimasao, e lagolago ai susuga i 

faia’oga o loo gafa ma le fe’au. O loo taiulu le 

tamaitai o Semeatu Iosefa, fesoasoani i ai 

Vaipouli Siliga ma Julie Faiva.  

    Faaalia le agaga fiafia o le sui o le komiti 

faatonu sa auai i lea afiafi, Tausaga Faagaio, 

i lenei laasaga toe afua mo le iunite Samoa.  

   O ia le tasi o le komiti na lagolagoina ma le  

atoatoa le fuafuaga a le alii pule.  

e fa’asoa fa’amatalaga mo a’oga i le gagana Samoa 

Tala faasolopito 

  E toatele alo ma fanau a Magele ua iu 

manuia o latou taumafai i a’oga maualuluga, 

na ui atu i le Iunite Samoa a Robertson Road.  

   Afai e tau lau o le faamoemoe o le alii pule  

o Wayne MacGillivray, o lona ’ai lea i matua 

o lenei a’oga, ae faapea foi le vaavaai atu a 

Samoa i taualumaga o tonu fai i Robertson 

Road, auā se manuia o alo ma fanau o loo 

a’o’oga ai.    Saili Aukuso  

  E le fa’atauina~Not for Sale 

LOTOSAMOA: E sisi foi le fu’a a Samoa i Robertson Road; susuga ia Aliitasi Tugaga ma lana vasega i le aso faamanatu o 

Samoa. O ia se tasi o faia’oga ua iloga lana tautua i le iunite Samoa, a ua malolo litaea nei.    Ata—Robertson Road.  

Imeli feso’ota’i: evaleon@xtra.co.nz; saili.puletini.aoga.ola@gmail.com   

Sauni Robertson Road mo le ‘take 2’ polokalame gagana e lua 

Faasoa o le Vaiaso 

Tulaga ua iai la tatou upega 
tafailagi: www.ola888.com 

O loo faasolo malie pea galuega o le  

faaleleia atili o la tatou upega tafailagi. Ua 

mafai nei ona faaopoopo i ai se itulau i lalo 

o le uluupu A’oga i Gagana e Lua. O se 

fesoasoani tau faamatalaga i fesili masani e 

lagaina i lenei mataupu, e talitonu o le a 

aogā mo matua ma le mamalu lautele.  

 

Faafetai ia i latou ua mafai ona fesootai mai 

i luga o le tatou upega. E iai ni fesili sa     

tuuina mai ma o le a folasia nei i le vaiaso 

fou ona o le utiuti o le avanoa.  

 

E talosaga atu foi ma le faaaloalo e fesootai 

mai pe afai o iai se faaletonu i sootaga.   



    “mafaufauga o le vaiaso”   

     E tasi le igoa e tu maualuga 

pe vave foi ona emo mai pei se 

ata i le mafaufau pe a  

talanoa i le gagana ma lona 

faavasegaga, o lena o  

Fanaafi—e pei ona fesoota’i 

gofie i ai le ta’u i aso uma.  

   E mafua ai le fesili, o le a se 

mea e iloa e lenei puletini i le 

autu ua filifilia? O ai se na te gafataulima 

se mataupu i se vailau faatauvaa—ae le 

ta’ua le agavaa? Lenei ua na o se faasoa 

lautele faapuletini, a o loo iai le autalaia    

o le mataupu latou te fa’aatoaina ane.    

   Muamua, ua iloa Fanaafi i lona tulai mai  

o se faamatua i le tutuga afi a Samoa      

tutoatasi i le faaaogaina o lana gagana  

o se meafaigaluega e a’o’oga ai. E talitonu 

le faasoa o lona sao muamua lea o le a  

manatua ai.  

   E le ona faapea o ia le uluai faia’oga  

Samoa na mua i malae i le sailiga o le  

fomai ma le polofesa, pe faapea o le sikola i 

le uiga moni o le upu na ia faatutu mai ni 

taofi tulaga ese i le a’oa’oina o le gagana, ae 

peitai o lana ioega e ave le faamuamua i le 

gagana Samoa e a’o’oga ai fanau a Samoa 

ina ua avea ma Faatonu Sili o A’oga.  

   Ua na o se taumate i se iuga e tulai mai 

pe ana filifili Samoa e tauave pea e se  

papalagi le tofi Faatonu, po o se tasi foi e 

ama ia te ia le gagana ma lona aoga i le  

Atina’e o A’oga. E mafai ona faapea se  

manatu, o le tulai mai o Fanaafi o se  

manumalo mo le gagana i le taimi sili ona 

manaomia ai. Auā i lona taimi na amata  

faataotooto ai alafua o lona atiina a’e o se 

gagana o a’oga ma se meafaigaluega e 

su’esu’e ai.  

   O se meaalofa le gagana ae tatau ona 

atina’e, e le te’i ua oso mai pe atoatoa ai  

se’i vagana ua saili i ai, o la Fanaafi lea.  

    I le tulaga i le gagana ma ona leo, o  

Fanaafi le uluai sikola Samoa na ia faaleo 

le lē lavatia e faailoga ona pu’epu’emaua 

leo matala o la tatou gagana. Le lē lavatia  

e faailoga ua iai ona faaleotonuina ona leo 

ma siuleo. O se tulaga e mafua mai i le  

tala faasolo o le Gagana ma e na fauina.  

O misionare na taulamua. Na vave ona 

fausia ma tuuina mai e aunoa ma se 

avanoa e atina’e ai faasolosolo.    

  O lana faata’ita’iga o leo o vaueli i le Pi 

Faitau. Fai mai le Pi, A ato. Ae leai se  

faailoga mo le ato le fale, poo le ato o le 

aufaipese. Poo le leo o le ‘a’ pe a tali ioe, lea 

e foliga i le apple i le gagana Peretania.  

Poo le P pusi, e ta’u mai le alofoni e tasi, ae  

misi le pili ma isi.  

   E taumate pe o le tasi lea mafuaaga o  

lana mau ia tuu ese faailoga ae faitau i le 

faavaa o upu, e manaomia ai le   

malamalama lelei i foliga o mataitusi ma 

upu, o latou uiga lasi ma faaleoga eseese.  

   E toatele o loo mulitaia pea lena faiga ia 

latou tusitusiga, e ta’u mai ai o le a le vave 

ona mou ese lea auala mai tu ua loa ona         

Stephen Dudley 

O la ta gagana o le oo, o le loto po o le namo foi, e 
agai i ai ma taofia ai mea taua uma o lo ta lalolagi.  
Upu Aiono Dr Fanaafi Le Tagaloa  

 Solo tetee ona o le le 

fiafia i le faaiuga   

   Ua mae’a nei ona tolaulau  

faaiuga a le faamasino i  

moliaga o le auuso Samoa na 

molia i le oti o le alii talavou  

o Stephen Dudley i le tausaga 

talu ai.  

   I le tolaulauga muamua o le uso laitiiti na 

faaleaogaina ai e le faamasino moliaga o le  

fasioti tagata paivalea, e pei ona uluai molia ai. 

O lea ua saoloto ai le alii na molia e leai sona 

ta’usalaga faaletulafono.  

   Ona sosoo ai lea ma le lauina o le faaiuga mo 

le uso matua. Ma faapea foi ona teena e le 

faamasino se faasalaga faaletulafono, ma ua 

saoloto ai nei foi le uso matua.  

   O ni faaiuga na matua teena e matua o lē ua 

maliu. E manatu i laua ua faafitia ia Stephen 

ma lona aiga le amiotonu. I le faaiuga o le 

vaiaso na savalia ai magaala o Aukilani e se 

solotetee o e lagolagoina Stephen Dudley, e  

faailoa lo latou teena o faaiuga a le faamasino.  

   Na saunoa foi le tamā o Stephen, ua sauni e 

apili faaiuga a le faamasino i le Faamasinoga 

Apili a Niu Sila.  

   O le alii o Stephen Dudley o se tasi e afaina 

gofie lona fatu pe a aafia i se tulaga e popole ai. 

Faato’ā iloa mulimuli lea mea i suesuega. E 

manatu le faamasino o le mafuaaga malosi lea 

e tuuaiina, ae le o moto a tama, na oti ai. E le 

vave ona mou ese lenei mataupu.   

Faasoa o le Vaiaso:  

      tatou masani ai.  

         A o viia e ia le galuega a misionare 

      i le tapenaina o faailoga o la tatou 

      gagana (tainane), ae e iloga foi lana  

      faameo i taumafaiga a misionare e  

      faausu ni temoni ese i le gagana ona 

o le       o ni taofi e faapaupau tu ma aga a 

      Samoa. O lona o se leo faasala e o  

      faatasi ma ana mau faatofa manino 

i le olaga faaSamoa ma le Gagana Samoa o   

ni mea e le mafai ona vaevaeina.     

    O le tasi ona sao taua o le atiina a’e o le 

utuvagana mo le a’oa’oina o taiala a’oga 

faaonaponei. Ana leai le upu ‘atalilo’ po ua le 

fesootai gofie le fanau i le vaogagana o loo ‘oa 

ai le gagana Samoa ma isi gagana foi. Ua  

faigofie ai ona fetufa’i mafaufauga i ni lalolagi 

se lua, ma faaoloaina suesuega a le fanau.    

   I aso la e sili ona malamalama i atalilo ma 

vaevaega faaPeretania o ni tala auā o mea na  

sa a’o i potua’oga. Ua na o ni fagogo a tatou 

tala e le amana’ia.   

   O le a faigata ona sui upu a Fanaafi auā ua 

avea nei ma ni upu tumau o le gagana. Le 

vaolia, le utuvagana, le atalilo, le soagi ma isi.  

O nisi konesepi o loo moea—fou pe tuai a ua 

toe faausu, o ni faaleoleo e au ina toomaga i ai 

tupulaga su’esu’e o le gagana i le lumanai.  

   O nisi mau faaSamoa i mataupu iloga e pei  

o le va tapuia, tapuaiga, e iloa ai Fanaafi i le 

toe faamatalaina. E mautinoa o le a avea pea 

ana upu o ni mau faasinoala mo le autalavou  

su’esu’e i le lumanai.     

    Ma le sao mulimuli, o lana faasoa lautele e 

ala i tala fatu ma tala faaliliu. Na muai iloa  

Fanaafi o se tusitala a o le i avea ma se sikola 

o le gagana. O lona sao iloga lea mo le fanau   

i le a’oa’oina o le faitau ma le tusitusi.  

    E leai se tasi o le tupulaga matutua e le i 

aitalafu i ‘tusi’ a Fanaafi. Fai mai se molimau  

a se tasi tina, sa avea tusi faaliliu a Fanaafi  

ma ni oloa taua i le aufaitau tusi i na aso.  

O se manavaga fou mo le aufaitau e na o 

tusilotu, le Savali ma le Tusi Paia sa tua i ai 

le naunau fia faitau.  

    Ina ua siligia lea tina, 78 tausaga le matua,  

poo a ni mea na te manatua i nei tusi, na pei  

o le a noa le sau o le tolaulauga—tulipe uliuli, 

rosa, konelio, posele, mafatu, tavana, motu 

fe’ai, motu o oloa, oloa a solomona, simi, siliva, 

ia, ma le koke! . . . Ioe, o ai na manatu tatou te 

feiloai atu i nei mau tagata ma lalolagi fou!  

    Afai ua e manatu e toe su’e i luga lau kopi 

tuai o na tusi, o se mea lelei tele lena. E fiafia 

foi e faamanatu atu, e te maua faailoga i  

totonu o tusi uma na.  

     Ua lava ma totoe le faafetai a le palemia   

o Samoa e molia ai le agaga faafetai i le Atua 

a i tatou uma na faamalamaina i fanaafi  

o tomai o le Afioga ia Aiono Dr Fanaafi Le      

Tagaloa – ‘Fanaafi’ e lausilafia ai.   

       O le sao o Fanaafi i la tatou gagana 

Lagolago le faaitiitia o 
le numera o vasega 

    

 

 

 

 

 

    O loo avea pea A’oga ma auga o aute i 

taula’iga o faatosina a vaega faaupufai i lenei 

taimi, a o toe o se aga fai le palota.  

    I se suesuega a le TV3 na iloa ai le fulisia o 

Niu Sila e lagolago le faaitiitia o le numera o 

vasega. O se suiga lea mai le polo (poll) a le 

TV1 lea na faapea mai e mananao Niu Sila e 

ave le faamuamua i le faaleleia o faia’oga nai  

lo le faaitiitia o le numera o vasega.  

  I le faaiuga o le polo a le TV3 na suipi ai le 

Leipa, e 52 pasene e lagolagoina lana folafolaga 

e faalaiti numera o vasega, ae 40 pasene e  

lagolagoina le National i lana faamamafa o le 

tauia faia’oga o loo fai ma faata’ita’iga i isi.  

   I le faatupeina o nei fuafuaga, e $359 miliona 

o le a faaalu e le National, ae $403 miliona e 

fa’aaoga e le Leipa. E le tele se eseesega.  

   O le alii ta’ita’i o le New Zealand First,      

Vaovasamanaia Winston Peters, o se tasi e le 

talitonu i nei mea o polo (polls). Faapea mai 

Peters ua faaaoga e pati ma i latou o loo faia 

nei suesuega e su’e ai le ‘ai o le vaega lava ia.  

   Se’i iloga lava ua fiti mai le polo i le itu a le 

toeaina ona faato’ā talitonu lea.  

   E te iloa i lana ‘ata’ata.  

    O le lauga togi a le Aoga Aso Sa Panmure EFKS i Aukilani  

    Na maua se valaaulia o lenei Puletini mai 

le laugatogi a le Aoga Aso Sa a Panmure 

EFKS i le amataga o le masina. Sa talia ma 

le fiafia ma auai atu foi e tusa ma a tatou aga 

faaaloalo.  

   A o faasolo le polokalame na vave ona tau 

la’u vaai i le faupuega o faailoga mo le fanau 

o loo fatufatu mai luma o se laulau telē lava.  

   Ona ou tilotilo lea i le itu o loo nofoia e le 

fanau a’oga. E foliga e toalaiti tamaiti e fua i 

le tele o faailoga. E malie foi lea mea i la’u 

tilotilo.  

   Ua ou masani i Samoa i aso faapenei, na    

o ni nai faailoga mo i latou ua maua pine, ae 

maloloina uma le toatele.  

   Mulimuli ane na manino mai le ata, e tofu 

uma lava tamaiti ma faailoga, tusa pe e te le’i 

maua se faailoga taulia e iai le sili ma isi.  

    O le faiga a Panmure e ese foi. O le sene a 

le tamaitiiti na lafo i le tausaga o lena e toe 

faatau ai lona togi poo le faailoga i le taimi o 

le laugatogi.  

   Le tioa a leai se tamaitiiti e le mata fiafia, 

auā ua latou iloa lelei uma e leai se tasi e  

misi i le tufatufaga.  

   O palanikete, o falai uila, o ipad, ma moli e 

fai ai suesuega, e maua foi tusi faitau ae 

faale tele. Fai mai le faletua o Aniva, ua tele 

foi faailoga tusi na saunia i isi laugatogi, ae 

ua ave le faamuamua i mea e manaomia e le 

fanau i totonu o aiga. A tuua mai le a’oga i le 

aso malulu ona pulupulu lea o le palanikete, 

ma falai se panikeke i le falai uila fou.  

    O se Aso Sa fiafia mo le fanau a’oga uma, 

ua tauia i latou sa toaaga e suesue ma  

faamanuiaina i tulaga taulia; ae faapena foi 

AIGA FAIAOGA: Laina i luma—Taliilagi Manase, Fagaiaava Tui, Lati Sasagi, Aniva Faamausili, Pepe Tofilau, Sigaluopea Vaa, Maria Crichton, Petra Faafetai,    
Sieni Manase. Laina  i tua— Andrew Fui, Umaga Seuteni, Rev Elder Pouniu Faamausili, Masetone Sasagi, Perkins Waterhouse.  Ata  - OLA 2014 © 

 le fanau atoa uma. Afai o le totogi o le toaga     

i le Aoga Aso Sa o le atigipusa lapo’a, ua aogā 

le tigaina. Ua aogā foi le faamaoni e lafo sene 

lapopo’a. E foliga i la’u vaai e sili le tetelē o 

atigipusa a le vaega lea e le’i mautulaga. Ae    

o le mea lea e faamaonia ai le upu a le Tusi, o 

lē sa tele lana foa’i e tele foi lana selesele. O lē 

foi sa toaga e suesue na te maua le sini o le 

tausinioga.  

   E laitiiti la tatou puletini e tolaulau uma atu 

ai suafa o e na mautulaga i faailoga faitaulia, 

ae ua na o se faamalo e avatu, ua malo le  

finau. Faamalo foi i susuga a faia’oga, le      

susuga i le toeaina ma le faletua sa fitaituga.   

    E tele ni oso lelei na ou foi ma a’u o se  

faia’oga saili auala, mai lenei laugatogi. 

                                                    Saili Aukuso      

Ata: O le fanau a’oga o loo nonofo faatalitali   

ma le onosai i le taimi e valaau mai ai le igoa.          

I le ata pito i lalo nisi o faailoga maoa’e na 

saunia mo le fanau.  

Ripoti o le Vaiaso:  



OLA ITULAU 4 

Laufatu a Samoa Laufatu a Samoa 

 O SE TATALO ANAMUA 

“  E tasi le vaega o faatonuga a le Fono  

a Faatonu, po o le Board of Directors a 

le LMS na matua taua ma tulaga ese i 

la’u faitau. O le faatonuga lea e faapea: 

“Ia vave ona outou a’oa le gagana a     

tagata, ma vave ona outou lauga ai, ma 

fai ai a outou galuega ma fesootaiga”.  

   Na o le Faalapotopotoga a Pisikoa o le 

Iunaite Setete o Amerika i le taulotoaiga 

o le luasefulu senetenari na latou toe 

faaaoga le timaiga lea. A e e le a’oa’o pei 

o le faatonuga i misionare ma tagata 

galulue uma na o mai i lalo o le tagavai 

a le LMS.  

   Na usiusitai sui galulue o le LMS, na 

muamua lava taumafai e a’o ina ia latou 

iloa tautala, tusi ma fai a latou feau 

uma i gagana a atunuu na galulue ai.  

   O le galuega muamua lena a uluai 

misionare i Samoa. E aga mai i Sasae le 

malaga; mai Huaine, mai Matavai      

Papeete, mai Avarua Lalotoga. O le  

malaga a le vaa o le Savali o le Filemu. 

E ui ina e le o se sikola po o se tagata 

poto suesue Ioane Viliamu, ae na  

malaga mai ma lona poto masani i lana 

galuega i le Atu Sosaiete ma Lalotoga.  

E le gata i lea, ae sa malaga faatasi mai 

ma a’oa’o faiaoga Taiti ma Lalotoga. Fai 

mai le tala, o ia aso sa matua felataai   

le gagana a Taiti ma la ta gagana; o lea 

na faigofie ona femalamalamaai.  

   Ae e le o le aumalaga lea na latou faua 

le Pi Faitau o la ta gagana. E leai. O lo o 

tusia i faamaumauga a le CWM ia  

minute o le fono na usuia i luga o le vaa, 

i gatai o le ava/taulaga i Apia “Dunottar 

Castle” 3 Iuni 1836 a o le’i tuutaula, upu 

ia, “Ua faaiugafonoina e le komiti a 

Misionare o le misiona i Sasae– Sisifo,  

o le a faaaoga le mataitusi ‘g’ e  

faamataitusi ai leo ma iuleo e faaleo i le 

isu pe peiseai e faaifoaluga (!). (O le upu  

Peretania o le nasal).  

  Sa faalautele le iugafono i le tusi i lalo 

ina ia maoti ma manino, o le mataitusi e 

tusi lava na o ia ‘g’, e le tusia i ona luma 

poo ona tua se isi mataitusi, e le se ‘ng’ 

po o se ‘gn’. O lona uiga na amata le 

galuega o le fauga o la ta Pi Faitau a o 

le’i tu laueleele misionare o le malaga 

lona lua i Samoa.  

O le Pi Faitau ma le Pi Nofoa.  

   O le Pi Faitau o la ta gagana na fau, e 

lei tupu ma ola ma fesuisuiai i lona 

amataga seia paia lo tatou senetenari, 

ae na fau. Na faape’i ona fau? O le Pi 

faitau o la ta gagana e fua i le leo. Na 

fau fuafua i leo ma iu leo o le tautala 

faaleo a tagata Samoa. E taua le mea 

lenei o le faalogo lelei o misionare i le 

faaleoga ma iuleo o tagata Samoa pe a  

tautala i la ta gagana, ona tuu ane lea o le 

mataitusi mai le Pi Faitau o le gagana 

Peletania e latalata pe tutusa o la leo ma 

le faaleoga. Ona tino mai lea o le Pi Faitau 

o la ta gagana: A, E, I, O, U, F, G, L, M, N, 

P, S, T, V.  

   Talu ai e le o aofia uma leo ma iuleo o la 

ta gagana i mataitusi, o lea na fau ai loa 

ma tusia le Pi Tautau ma le Pi Nofoa. A  

silasila i le faasologa o mataitusi ma ata e 

faamanatu ai le leo ma le iuleo, ona 

matauina lea e le o maua uma leo amata o 

le upu e ona le ata. A tuu atu i ai ma le isi 

uiga o le Pi Faitau o la ta gagana—o le   

tutusa lea o igoa o mataitusi ma igoa o o 

latou leo, ona atili le atoatoa lea o le 

fausaga. E pei o le A—ato, po o le P—pusi, 

T—taavale, V—vaa.  

   Ae ui i lea o le mea pito i taua le iai o se 

Pi Faitau o la ta gagana. Pe aisea. O le iai 

o le Pi Faitau o le mafai lea ona fesootai, 

felafolafoai ma talanoa tagata, e aunoa ma 

le tau faafesagai. O le mafai lea ona faaali 

atu, e aunoa ma le tau faaleo, o le mafai 

lea ona faaali atu se manatu/lagona tusa 

pe gugu.  

   O le Pi faitau e mafai ai ona tautala mai 

anamua ma le tala faasolopito, ae e le toe 

tuu tasi ai le aumai/avatu i le tuutuu-

fofoga.  

   O le iloa faaaoga le Pi Faitau o le isi  

poto, agavaa faigata lea. O le molimau a 

misionare o le agai mai i le 1836 na matua 

tinou tagata Samoa ina ia latou iloa faitau 

le Pi Faitau sosoo ai ma lo latou fia iloa 

tusitusi.  

    Ae e le o taitai atoa leo o la ta gagana i 

mataitusi o le Pi Faitau, e le taitai foi ona 

manatua e papalagi ia leo ma iu leo uma e 

o, pe mafai ona o faatasi ma mataitusi,  

se’i vagana ai le ‘g’. E le afaina le itu lea i 

le tagata Samoa, auā e faasa’o ma teuteu  

lana faaleo i uiga o folasaga. Ae matua 

faigata tele i le tagata ese e le se Samoa, 

ona sa’o lana faaleo auā e tele ina le iloa 

uiga o upu i le faataotoga o se folasaga   

tusia. 

  O le faiga na fai ai e misionare e 

fesoasoani ai ia i latou lava, o le faaaoga o 

Faailoga Faaleo. E tolu pe ā faailoga 

faaleo taua na fai ma fesoasoani i le 

faaleo a misionare ma papalagi i le  

sefuluiva senetenari. O faailoga nei: 

1. A tuu le faailoga     i luga o le  

mataitusi, ona tala’i lea o lona faaleoga. 

Ft: mālie! 

2. A tuu le faailoga     i luga o le       

mataitusi ona faapuupuu lea, na ona pa’i 

o le faaleoga o le mataitusi. Ft: malie  

3. A faaaoga le faailoga  ’  i le va o  

mataitusi, ona folo lea o le leo.  

Ft: fa’aaliga  

   O le faaaogaga o faailoga nei e tagata 

ese e matuā taua tele ia i latou, a aunoa 

ma faailoga faaleo ia, e foufou gata ma 

folofolo faua mo se taimi umi, ona faato’ā 

faaleo ai lea o se faitautusi. 

   I le matau atu i tusiga a misionare o le 

sefuluiva senetenari e lei faaaogā faailoga 

faaleo, e lei iai ni fele ma ni sope o a latou 

tusiga. Ae sa latou faavasega faaleoga o 

upu ma faamanatu ia i latou lava i le iai o 

faailoga faaleo e tua i ai la latou faitauga 

ma faaleoga o la ta gagana.  ”   

  

 Fa’aauau i le vaiaso fou: Mataupu—Po o 

le gagana K o se gagana (leo) Samoa?  

 

O teuteuga māmā e iai faailoga faaleo ua tuuina 

i ai, a ua le toesea ai se mea mai le aano o le 

tusitusiga.  

O se siitaga mai le tusi O la ta gagana, na tusia 

e Aiono Dr Fanaafi Le Tagaloa.  
 

Fua o Galuega: Iunivesite Amosa o Savavau  

O le PI Faitau o la ta gagana 
O MAU A FANAAFI I LE GAGANA  

 

FANAAFI O FAAMALAMA 

O le fanaafi o faamalama lena mo lau Afio,  

le Atua! 

Ia apepelea i matou i ou aao alofa 

Ia taiesea i nuu le aina atuafolau 

Latou te aumai mala ma faama’i leaga 

O le fanaafi o faamalama lenei le Atua e 

Ua se Atua ma lau afio a matou agamasesei! 

A matou momoe, ia aafu i matou i le ie lautele 

O lou alofa.  

 

 

(E pei ona faamatala e Fanaafi, o le tatalo lea e 
faaiu ai le tapuaiga e osia e le faitaulaga i luma      
o le magalafu. Na te togi atu i ai malala fou,      
malamala mamago i le faamatua poo malala  

o loo ola, ma sasao a’e ai i luga aloiafi pei o ni   
fanaafi. Faatusa o le  sootaga ma le Atua).  
 

 

Faamau i le tusi Motuga’afa, tusia e Fanaafi 

1811 Maliu aliivaa Pokenivili i 

 Pale, na ia faaigoa Samoa   

 ‘o motu o tagata folau’ 

   

                  21 

1982  Apia. Saini se maliega va o 

 Samoa ma Niu Sila e mafai  

 ai ona sui le iuga faamasi– 

 noga maualuga Peretania 

 i le mataupu i sitiseni  

 

1875  Faamamalu Faavae a le 

 malo o Sitanipeka 

 

1830 Feiloa’i Malietoa ma Ioane 

 Viliamu i luga o le Savali    

 o le Filemu   

 

      22 

1924  Taaloga lona lua Samoa ma 

 Fiti, malo Samoa, 9-3 

 

1898 Tuumalo Malietoa Laupepa, 

 sui Tanumafili I 

 

      23 

1830  Taeao Mataniu feagai ma le 

 ata, i Sapapalii 

 

  
  

  17—23 Aokuso 

  
      17 
1873  Taunuu AB Steinberger in 

 Apia, savali a le peresetene 

 Meleke, Ulysses Grant 

  

      18 

2004  212 fitafita teritori malaga 

 mo tiute o le taua i Iraq 

 

1924  Aso Gafua. Ulua’i taaloga 

 lakapi faavaomalo a Samoa, 

  faia’ina ia Fiti, 6-0 

 

1830  Ulua’i fesoota’iga Savali o 

 le Filemu ma tagata Samoa, 

 i luga o le sami.   

 

      20 

1966 Ulua’i pine auro a Samoa i 

 se taaloga faavaomalo, ia 

 Paul Wallwork, taaloga 

 Pasefika i Saute, Fiti  

 

1914  Le toe lagona le leitio a   

 Siamani i Apia  

  I le 2003 na amata ai le taua i le malo o Iraka (Iraq), o le 

taua a le malo tele o Amerika faasaga i malo ma faala- 

potopotoga o loo auai i faiga taufaamata’u ua lamatia ai le 

saolotoga o malo saoloto. E tusa ma se 3000 tagatanuu 

Amerika na maliliu i le osofaiga o Setema 11 a le aufaatupu 

vevesi, na mafua ai lenei valaau mai lona ta’ita’i. O se  

valaau na logosa’ia i tulimanu uma o le lalolagi aemaise  

nuu na o loo iai i lalo o le taupulega a le malo tele. E 212 le 

aofai o fitafita a Amerika Samoa na auina atu i tafā o le 

taua i le 2004. A fua i lona faitau aofai o se sao aupito iloga 

lenei. A fua foi i le aofai o le aumaliliu o se pasene iloga.  

Aulia mai le 2009, ua 17 le aofai o Samoa maliliu i taua e 

lua—Afakanisitana ma Iraka. E filo ai ma le tamaita’i o   

Tina Safaira Time, 22 tausaga, faapea o le uluai tamaitai 

Samoa ua maliu i le tafā o se taua i nei tupulaga.  

   Ae maeu le naunauga i ana talavou e fia tautua e ala i le 

fitafita, molimau ripoti. E iai lena a le Matagaluega o le  

Puipuiga a Amerika i le alii Samoa o Maranata Temese. O 

Temese o se faia’oga, na fanau i Samoa a ua nonofo ma lona 

aiga i Tutuila. Na le i talia lona manao e fia auai ona e le se 

tagatanuu moni Amerika. Na mafua ai ona tusi sa’o i le 

pulega i Amerika  ma faapea ona auala ai lana miti. E  

toatele ua au i tofi maualuluga, e pei o le alii o Max Galea’i, 

na maliu i le 2008 a o faatino ona tiute. Mo le toatele o i 

latou o loo tautua i le malo e ala i le fitafita, o le mafuaaga,  

o le tausiga o aiga o loo tapuai atu i fanua. E pei o le moli-

mau a Temese i le ripoti na ta’ua, o le mafuaaga o lona auai 

i le taua ina ia maua e lona toalua ma le fanau se olaga e sili 

atu. E leai se isi mafuaaga sili atu e alu ai se tasi i le taua.   

Maranata Temese i le ogatotonu. Ata US Department of Defense  

O le sao  

o Samoa  

mo le  

filemu  

o le  

lalolagi 

Max Galea’i Tina Safaira Time 
“Ne’i galo ia i tatou” 

http://www.defense.gov/DODCMSShare/NewsStoryPhoto/2008-04/scr_temese02.jpg

TALI 

PASO 23 

UILI FAU’UPU 23                                    
1.  lama—to fish at night; 
lama—to wait upon s.o. in 
order to ambush; lama—
night fishing 
2. lele & ona fausaga 
Lele, lelea, lelelele, lelega, 
faalele, faalelelele, faalelega,  
faaleleina, talele 
3. malele (veape). O se  
tamalii poo se tagata taua e 
tautala, o saunoa atu.  Ua 
malele atu lana afioga a le Ao 
o le Malo i le atunuu.  

UILI FAU UPU  

Saili tali o fesili o lo’o i lalo. 

Pule oe pe sipela i luma 

(clockwise) po’o tua 

(anticlockwise).                                    

E sa le feosoosofa’i.  

  1.  Tusi mai ni soa se tolu    

 o le upu fasi i le Igilisi:    

 ________________________

 ________________________

 ________________________ 

2.   Saili ni fausaga o le upu  

 fasi. 

 ________________________ 

 ________________________ 

 ________________________ 

3.  Su’e le upu fita ma tusi   

 sona faamatalaga:   

 ________________________

 ________________________

 ________________________

 ________________________ 

Fa’atumu le paso i upu ma igoa Peretania. Fill the 

crossword  with English words/names—unless stated 

 PASO I LE GAGANA PERETANIA 

4.       Tusi uma upu/ fuiupu     

 e ta’i 4-7 mata’itusi, 

 ma o latou soa i le 

 Igilisi (English). 

          (E faitaulia ma upu ua   

 ta’ua i le 1, 2 & 3)  

          Lelei atoa =  12 upu 

 Lelei tele   =   8 upu  

          Lelei          =    6 upu 

___________________________ 

___________________________ 

___________________________ 

___________________________ 

Fa’atumu  

pusa numera 

(tama’i  

sikuea) i  

fuainumera  

1 i le 9.   

Ia uma ane le 

galuega ua  

maua atulaina  

ta’itasi  

(tu, fa’alava)           

o iai le 1 i le 9.  

E tofu le  

atulaina ma  

lona  

fa’atulagaga  

e ese mai le isi.   

SUDOKU #24 (TAALOGA I NUMERA)   

TA’U MAI:                                       
O le ata lenei o 
le tamaitai pese 
Niu Sila o Lorde, 
lea ua a’e mai i ana fatuga, ma le 
tamaitai o Malia Obama, afafine 
o le pelesetene o Amerika. 
Faapea le tala e fiafia Malia i  
pese a le tamaitai Niu Sila.  Mo 
lou silafia, e taugata tele le 
lipotiga o lenei faamatalaga.  

4. malele—address, 
lele—fly, lega—
tumeric powder, lela—
that (over there), 
male—cough, ma le—
and the, a lele—there! 
malelega—speech,  
address 

TALI SUDOKU #23 

n
  

 a 

i m 

f u 

s 

 POLE ma PAPA 

FAIGOFIE/ FEOLOOLO/ FAIGATA 

TALI GALUEGA OLA 23 

3 person from Iraq (5) 
4 think about (4) 
5 Hitler bodyguards (2)  
7 US comedian 
 Richard ? (2)  
 
9 NZ comedian 
 Paul ? (3) 
 
13 happening (5) 
15 everyone (3)  
16 remove skin (4) 
17 capital of  
Norway (8)  
 
18 UK  
comedian  
Mr Who? (4) 
 
21 Samoan  
comedian (3) 
  
24 repeat (5) 
25 abbrev  
Audio-video (2) 
27 small truck (3) 
28 verb to be (2) 
30 Abbrev, a national   
rugby union (3) 
31 powdery residue from 
burning (3)  
32 abbrev—position (2) 
33 typical Japanese word (2) 
34 initial, Samoa web (2)  

Papa, malie foi  
le taaloga a  
kagalu ma le 
olopeleki? 
 

      Manaia le 
faaiuga a Ie 
Faafofoga Tatalo, 
ta’i 12 aposetolo 
a le itu 
 

E sa’o oe, e le 
faigofie le  
galuega a le ALII  
o loo fai nei . .  
Pe faafefea la le 
isi taaloga? 

Fa’alava~Across  

1 Late Robin 
Who? (8)  
 
6 petroleum 
dealer (2) 
8 employ (3) 
10 unusual person (7)  
11 man, ot (3) 
12 a star sign (3)  
14 Eastern Asia, abbr (1,1)  
16 NZ comedian (3)  
 
18 E Mail. A  
closing initial  
(1,1) 
19 Actor karate:  
Bruce Who? (3) 
20 vegetable type (5) 
21 God in Hebrew (2)  
22 Sina’s pet (3) 
23 an NZ car service (2)  
25 Short for Allan (2) 
26 day out (6) 
29 Bible version (3)   
32 not straight (5) 
35 two 
36 US comedian  
(6) 
37 therefore (2)  
 
Lalo ~ Down 
1. total (5)  
2. European car model (4) 

Ta’u mai poo fea o le aualii faimea malie o i 

luga na sau i le ata lenei, Mrs Doubtfire 

a 

1 2 3 4 5 6 7

8 9

10 11

12 13

14 15 16 17 18

19 20

21 22 23 24

25 26 27 28

29 30 31

32 33 34 35

36 37


